
Дәрес барышы

I.Актуальләштерү

1. Исәнләшү

2. Өй эшен тикшерү (шарт хәле буенча). Бирелгән тест сорауларына җавап бирергә. 
1. Үткән дәреснең темасы – 

а) рәвеш хәле

ә) күләм хәле

б) шарт хәле

2. Шарт хәле нәрсәне белдерә?

а) эшнең үтәлү рәвешен 

ә) эшнең үтәлү шартын

б) эшнең никадәр дәрәҗәдә үтәлүен белдерә

3. Шарт хәле җөмләдә нинди сүз төркеменә ияреп килә?

а) фигыль
ә) сыйфат

б) рәвеш

4. Шарт хәле үзе ияргән сүзгә нинди бәйләүче чаралар ярдәмендә иярә?

а) юнәлеш килеше кушымчасы, инфинитив белән, өчен бәйлеге, дип бәйлек сүзе

ә)  -ып, -еп хәл фигыль формасы; итеп, көе, рәвештә бәйлек сүзләре; төсле, кебек, сыман бәйлекләре

б) –са,-сә шарт фигыль формасы, икән бәйлек сүзе, сорау кисәкчәсе алган хикәя фигыль, әгәр теркәгече.
Тестны тикшерү.

3. Яңа теманы өйрәнә башлауга кереш сүз. “Кире хәл ничек барлыкка килгән?” дигән әкият тыңлау.

  Грамматика иленең хәлләр шәһәрчегендә әле 7 төрле хәл булганда гына, ике бертуган шарт хәле яшәгән ди. Аның берсе кушканны үтәп кенә торган, кем нинди шарлы эш әйтә, ул аны бик дөрес итеп белдерә икән. Ә кечесе үзсүзле була, иркә бала киреләнергә ярата. Нәрсә әйтсәләр дә, киресесен үтәп тора. Бервакыт аның бу гадәтеннән барысы да туйганнар, шарт хәлләре үзләре яныннан чыгарып җибәргәннәр. Бу кире шарт хәле башкалалардан аерылып яши башлаган. Аны хәзер кире хәл дип атыйлар икән, шарт хәленең туганы булганын онытканнар да хәтта. Шулай була ул киреләнсәң, әнә карагыз әле тактага, анда язылган җөмләләр арасына кире хәлләр яшеренгән бит. 
   Без хәзер кире хәл турында күбрәк мәгълүмат алырбыз да, җөмләләрдәге кире хәлләрне табарбыз. Әйдәгез яңа тема белән танышыйк.
 II. Яңа белем формалаштыру. (2 слайд)
 Кире хәл эшнең киресе булачагын белдерә торган иярчен кисәк. Ул нишләсә дә? нәрсәгә карамастан? сорауларына җавап бирә, фигыльгә иярә. Кире хәлнең бәйләүче чаралары:

1. –са, -сә кушымчасы + да/дә, та/тә кисәкчәләре

2. –ып хәл фигыльнең беренче төр кушымчасы 
3. карамастан бәйлек сүзе

4. боерык фигыльнең юклык формасы

Мисаллар китерү (3 слайд)
1.а) Бик тырышсам да , балаларны күрә алмадым.
   б) Бөтен кеше миңа каршы булып та, син  мине ташламадың.
 

 2. Ничә ел шунда торып, минем бу матурлыкны күргәнем юк иде.
 

3.Ир кеше , калын гына киемнән булуга карамастан, җитез генә атка күтәрелде.
 

4.Кайсы авылга гына килеп чыкма, бөтен җирдә чисталык.
 Җөмләләрдәге кире хәлләрне таптык, менә алар нинди була икән.  

III. Ныгыту. 

1.Дәреслек буенча күнегү эшләү
114 нче күнегү, 74 бит, (җөмләләрдән кире хәлләрне табып, аны иярткән сүзе белән бергә күчереп язарга, бәйләүче чараларын күрсәтергә) 
2. Дидактик уен “Кире һәм шарт  хәлләренең өен төзү”. Кайсы команда беренчерәк төзеп бетерә. 
Уенда ике команда катнаша. Ике өстәлгә карточкалар куела, һәр карточкага аерым хәлләрнең исемнәре, сораулары, бәйләүче чаралары, хәлләр кертеп төзелгән җөмләләр языла. Укучылар, бер команда , шарт хәленә туры килүче карточкаларны, икенче команда кире хәлгә туры килгәннәрен табалар. Бер дөрес карточкага өй төзү өчен бер шакмак бирелә, кайсы команда тизрәк төзеп бетерә, шул җиңүче була.  Ахырда,  җиңүче команда билгеләнгәч, инженер өй проектын яклый.
3. Индивидуаль бирем. Аерым карточкалар буенча эш. Тексттан кире хәлле җөмләне табып, кире хәлне билгеләргә, ияртүче сүзен күрсәтергә, бәйләүче чарасын әйтергә.  

Эшләп бетергәч, укучылар үз эшләрен бәялиләр.

Җөмләләр
1.Бикмүш бабай, моңардан курыкса да, аны Илсөяргә сиздермәде.(Г. Г-й)

2.Аруына карамастан, Илсөяр туктап тормады, һаман алга атлады. (Г. Г-й)

3.Күп сайрама, сандугач булырсың.(М.)

4.Күпме көтеп тә, аны очрата алмады. (С. Рәфыйков)

5.Авызың кыек булса да, туры сөйлә.(М.)
6.Күп сөйләшмә, авызыңа йон чыгар. (М.)

7.Бераздан соң Шакир, вакытның соң булуына карамастан, университетка барырга уйлады. (Ф. Әмирхан)

8. Никадәр ашыгып,  мәктәпкә барыбер соңга калынды.
IV. Йомгак.

Дәрес буенча “кар йомарламы” алымы белән сораулар бирү. (“Кар йомарламы” – беренче сорауга бер укучы җавап бирә, икенче сорауга башка укучы җавап бирә, ләкин башта беренче укучының да җавабын кабатлый, шулай “кар” йомарлана)
1. Бүгенге дәрестә нинди тема өйрәндек?

2. Кире хәл нәрсәне белдерә?

3. Нинди сүз төркеменә ияреп килә?

4. Нинди сорауларга җавап бирә?

5. Бәйләүче чараларын санап чыгарга.

Шулай итеп бүгенге дәресебез ахырына якынлаша. Дәрестә актив катнашкан укучыларга билгеләр куябыз.

V. Өй эше. 
118 нче күнегү (75 бит), күнегүне күчереп язарга, кире хәлләрнең астына сызарга, бәйләүче чараларын күрсәтергә.
Шарт хәле буенча тест 

1. Үткән дәреснең темасы – 

а) рәвеш хәле

ә) күләм хәле

б) шарт хәле

2. Шарт хәле нәрсәне белдерә?

а) эшнең үтәлү рәвешен 

ә) эшнең үтәлү шартын

б) эшнең никадәр дәрәҗәдә үтәлүен белдерә

3. Шарт хәле җөмләдә нинди сүз төркеменә ияреп килә?

а) фигыль

ә) сыйфат

б) рәвеш

4. Шарт хәле үзе ияргән сүзгә нинди бәйләүче чаралар ярдәмендә иярә?

а) юнәлеш килеше кушымчасы, инфинитив белән, өчен бәйлеге, дип бәйлек сүзе

ә)  -ып, -еп хәл фигыль формасы; итеп, көе, рәвештә бәйлек сүзләре; төсле, кебек, сыман бәйлекләре

б) –са,-сә шарт фигыль формасы, икән бәйлек сүзе, сорау кисәкчәсе алган хикәя фигыль, әгәр теркәгече.

Бирем. Тексттан кире хәлле җөмләне табып, кире хәлне билгеләргә, ияртүче сүзен күрсәтергә, бәйләүче чарасын әйтергә.  
1.Бикмүш бабай, моңардан курыкса да, аны Илсөяргә сиздермәде.(Г. Г-й).2. Гөлия сөйләсә, барысын да авызына карата. 3.Аруына карамастан, Илсөяр туктап тормады, һаман алга атлады. (Г. Г-й) 4.Күп сайрама, сандугач булырсың.(М.). 5. Теге ярдан бу ярга сикерергә кирәк бит әле.

1.Авызың кыек булса да, туры сөйлә.(М.) 2.Күп сөйләшмә, авызыңа йон чыгар. (М.) 3.Озак вакыт үтмәде. 4.Менә, акрынлап, кыш та килеп җитте.
5.Бераздан соң Шакир, вакытның соң булуына карамастан, университетка барырга уйлады. (Ф. Әмирхан) 6. Никадәр ашыгып,  мәктәпкә барыбер соңга калынды.

	рәвеш


	шарт

	сәбәп

	максат


	вакыт

	кире


	күләм

	урын


	Күпме?
Никадәр?
Ни дәрәҗәдә?

	Кайда?

Кайдан?

Кая?

	Нишләсә?

Ни булса?

Нинди шартларда?

	Кайчан?

Кайчаннан бирле?

	Ни өчен?
Нинди максат белән?

	Ник?

Нилектән?

Нәрсә аркасында?

	Ничек?
Ни рәвешле?

	Нишләсә?

Ни булса?

Нинди шартларда?

	· -да, -тә урын-вакыт килеше; кушымчасы;
· Чакта, соң бәйлек һәм бәйлек сүзләр
· -гач, -кәч хәл фигыль формасы
· Янәшәлек юлы

	· -да, -тә, -дан,-тән, -нан килеш кушымчалары;

· Тирәсендә бәйлек сүзе һәм бәйлекләр;

· Янәшәлек юлы


	· Чыгыш, юнәлеш килешләре кушымчалары;

· Өчен, аркасында бәйлек һәм бәйлек сүзләр;
· -ып, -еп хәл фигыль формасы

	· Юнәлеш килеше кушымчасы;

· Инфинитив формасы;

· Өчен бәйлеге;

· Дип, максатыннан, ниятеннән бәйлек сүзе



	· 1, 2 нче төр хәл фигыль формалары 

(-ып, -еп, -а - -а, -и - -и );
· -дай, -дәй, -ча, -чә кушымчалары;
· Шикелле, кебек, хәлдә бәйлек һәм бәйлек сүзләр
· Янәшәлек юлы

	· Фигыльгә ияргән күләм-чама рәвешләре;

· Кадәр, чаклы, саен, мәртәбә, тапкыр, кат бәйлек һәм бәйлек сүзләре;

· Вакыт, үлчәү белдерә торган сүзләр сан белән бергә килә



	· -са, -сә шарт фигыль формасы;
· Икән бәйлеге;

· -мы, -ме сорау кисәкчәләре;

· Әгәр теркәгече + -са, -сә шарт фигыль кушымчасы

	· -са,-сә кушымчасы + да/дә, та/тә кисәкчәсе;

· -ып хәл фигыль кушымчасы;

· Боерык фигыльнең юклык формасы;

· Карамастан, карамыйча бәйлек сүзе 



	Күп сөйләшсәң, карга алып китәр.
	Уйнап әйтсәң дә, уйлап әйт.


	Әгәр ул кинәттән самолет тавышы ишетсә, бизгәге тоткан кеше шикелле 
калтырана.
	Илфат сөенүенә карамастан, гадәтенчә сабыр, тыйнак булырга тырышты.

	Ул бит күреп тә әйтмәгән.


	Укыйммы – сөйләп тә бирәм.

	Авыр соры болытлар авыл өстенә бик түбән төшкәннәр.


	Авылларга чыгып йөрергә план төзедем.

	Балаларның җылы киемнәре булмау сәбәпле, салкын көннәрдә беркая да чыга алмыйлар.


	Апа былтыр киткән иде, быел кайтты елкадан.

	Яр читендә камышлар тагын да куерак иде.


	Ул өе өстендә бер-ике мәртәбә әйләнде дә очып китте.

	1мисал – стена


	1мисал – стена



	2 мисал – стена


	2 мисал – стена



	3 мисал – стена


	3 мисал – стена



	Сораулар – стена


	Сораулар – стена



	Бәйләүче чаралар - түбә
	Бәйләүче чаралар - түбә

	Хәлнең исеме – түбә


	Хәлнең исеме – түбә




Шарт хәле

Сораулары

Нишләсә?

Ни булса?
Нинди шартларда?
Бәйләүче чара: -са, -сә шарт фигыль формасы;

                 Икән бәйлеге;

                 -мы, -ме сорау кисәкчәләре;

                 Әгәр теркәгече + -са, -сә шарт фигыль кушымчасы

Мисаллар

Күп сөйләшсәң, карга алып китәр.
Әгәр ул кинәттән самолет тавышы ишетсә, бизгәге тоткан кеше шикелле 

калтырана.
Укыйммы – сөйләп тә бирәм.
Кире хәл
Сораулары

Нишләсә дә?

Нәрсәгә карамастан?
Бәйләүче чара: -са,-сә кушымчасы + да/дә, та/тә кисәкчәсе;

                 -ып хәл фигыль кушымчасы;

                 Боерык фигыльнең юклык формасы;

                 Карамастан, карамыйча бәйлек сүзе 

Мисаллар 
Уйнап әйтсәң дә, уйлап әйт.

Илфат сөенүенә карамастан, гадәтенчә сабыр, тыйнак булырга тырышты.
Ул бит күреп тә әйтмәгән.

